
„დმანისის	 მუნიციპალიტეტის	 2025	 წლის	 განათლების,	 კულტურის,	 სპორტისა	 და
ახალგაზრდობის	ხელშეწყობის	ქვეპროგრამების	განხორციელების	წესების	დამტკიცების
შესახებ“	 დმანისის	 მუნიციპალიტეტის	 საკრებულოს	 2024	 წლის	 24	 დეკემბრის
Nგ-109.109243591	განკარგულებაში	ცვლილების	შეტანის	თაობაზე

საქართველოს	ორგანული	კანონის	„ადგილობრივი	თვითმმართველობის	კოდექსი“	61-ე	მუხლის
მე-2	 პუნქტისა	და	 საქართველოს	ზოგადი	 ადმინისტრაციული	კოდექსის	63-ე	 მუხლის	 შესაბამისად,
დმანისის	მუნიციპალიტეტის	საკრებულომ	გადაწყვიტა:

1.	 „დმანისის	 მუნიციპალიტეტის	 2025	 წლის	 განათლების,	 კულტურის,	 სპორტისა	 და
ახალგაზრდობის	 ხელშეწყობის	 ქვეპროგრამების	 განხორციელების	 წესების	 დამტკიცების	 შესახებ“
დმანისის	 მუნიციპალიტეტის	 საკრებულოს	 2024	 წლის	 24	 დეკემბრის	 Nგ-109.109243591
განკარგულების	 „ბ“	 ქვეპუნქტით	 დამტკიცებული	 „დმანისის	 მუნიციპალიტეტში	 უმაღლესი
განათლებისა	და	ჯანსაღი	ცხოვრების	წესის	პოპულარიზაციის	მიზნით,	წარჩინებულ	სტუდენტთა	და
წარმატებული	 (პრიზიორი)	 სპორტსმენების	 წახალისების	 ქვეპროგრამის	 განხორციელების	 წესი“,
დანართი	N2-ის	მე-7	მუხლი	ჩამოყალიბდეს	ახალი	რედაქციით:

“მუხლი	7. 	სპორტსმენების	ერთჯერადი	მატერიალური	დახმარების	(ფულადი	ჯილდო)
მიღების	კრიტერიუმები

1.	ერთჯერადი	ფულადი	ჯილდოს	მიიღებს	სპორტსმენი,	რომელიც	მიმდინარე	წელს	ან	გასული
წლის	 დეკემბერის	 თვეში,	 საქართველოს	 ან	 დმანისის	 მუნიციპალიტეტის	 სახელით	 მონაწილეობას
მიიღებს,	 ევროპის	 ჩემპიონატში	 (დიდებში	 და	 სხვადასხვა	 ასაკობრივ	 ჯგუფში)	 და	 დაიკავებს
საპრიზო	ადგილს:

ა)	I	ადგილისთვის	სპორტსმენზე	გაიცეს	1500	ლარი.

ბ)	II	ადგილისთვის	სპორტსმენზე	გაიცეს	1200	ლარი.

გ)	III	ადგილისთვის	სპორტსმენზე	გაიცეს	1000	ლარი.

2.	სპორტსმენი,	რომელიც	მიმდინარე	წელს	ან	გასული	წლის	დეკემბერის	თვეში,	საქართველოს
ან	დმანისის	მუნიციპალიტეტის	სახელით	მონაწილეობას	მიიღებს,	მსოფლიო	ჩემპიონატში	(დიდებში
და	სხვადასხვა	ასაკობრივ	ჯგუფში)	და	დაიკავებს	საპრიზო	ადგილს:

ა)	I	ადგილისთვის	სპორტსმენზე	გაიცეს	2000	ლარი.

ბ)	II	ადგილისთვის	სპორტსმენზე	გაიცეს	1800	ლარი.

გ)	III	ადგილისთვის	სპორტსმენზე	გაიცეს	1500	ლარი.

3.	 სპორტსმენი,	 რომელიც	 მიმდინარე	 წელს	 ან	 გასული	 წლის	 დეკემბერის	 თვეში,	 დმანისის
მუნიციპალიტეტის	 სახელით	 მონაწილეობას	 მიიღებს	 საქართველოს	 ჩემპიონატში	 (დიდებში	 და
სხვადასხვა	ასაკობრივ	ჯგუფში)	და	დაიკავებს	საპრიზო	ადგილს:

ა)	I	ადგილისთვის	სპორტსმენზე	გაიცეს	1000	ლარი.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ბ)	II	ადგილისთვის	სპორტსმენზე	გაიცეს	800	ლარი.

გ)	III	ადგილისთვის	სპორტსმენზე	გაიცეს	500	ლარი.

4.	 ა(ა)	 იპ	 ომარ	 მუმლაძის	 სახელობის	 დმანისის	 სპორტული	 სკოლის	 მწვრთნელი,	 რომლის
მიერ	მომზადებული	სპორტსმენი	გახდება	საქართველოს/ევროპის/	მსოფლიო	ჩემპიონი	ან	დაიკავებს
საპრიზო	ადგილებს,	ერთჯერადად	მიიღებს	ფულად	ჯილდოს	(მიუხედავად	პრიზიორ	სპორტსმენთა
რაოდენობისა):

ა)	საქართველოს	ჩემპიონი	-	700	ლარი,	II	ადგილი	-	500	ლარი,	III	ადგილი	-	300	ლარი.

ბ)	ევროპის	ჩემპიონი	-	1000	ლარი,	II	ადგილი	-	800	ლარი,	III	ადგილი	-	600	ლარი.

გ)	მსოფლიო	ჩემპიონი	-	1400	ლარი,	II	ადგილი	-	1200	ლარი,	III	ადგილი	-	1000	ლარი.

დ)	სხვადასხვა	საპრიზო	ადგილის	დაკავების	შემთხვევაში	უპირატესობა	მიენიჭება	საუკეთესო
შედეგს.”

2.	 განკარგულება	 შეიძლება	 გასაჩივრდეს	 კანონით	 დადგენილი	 წესით,	 ოფიციალურად
გაცნობიდან	ერთი	თვის	ვადაში,	ბოლნისის	რაიონულ	სასამართლოში	(	ქ.	ბოლნისი	სულხან-საბას	ქ.
N	113	)

პაატა	ყულიაშვილი

დმანისის	მუნიციპალიტეტის	საკრებულო-საკრებულოს
თავმჯდომარე

